
Annotatsiya. Mazkur ilmiy ishda iqtisodiyotning transformatsiyalashuvi jarayonida investitsion kreditlashning roli, ahamiyati 
va mexanizmlari tahlil qilingan. Unda tijorat banklarining investitsion faoliyatni moliyalashtirishdagi o‘rni, investitsion 
kreditlar hajmining iqtisodiy o‘sishga ta’siri, ularni samarali yo‘naltirish mexanizmlari hamda mamlakatda amalga 
oshirilayotgan iqtisodiy islohotlar natijasida kredit bozori tarkibida kuzatilayotgan o‘zgarishlar yoritilgan. Shuningdek, 
milliy bank tizimining modernizatsiya qilinishi, investitsion muhitning yaxshilanishi va kapital qo‘yilmalarning ko‘payishini 
ta’minlashga qaratilgan ilmiy asoslangan taklif va tavsiyalar ishlab chiqilgan.

Kalit so‘zlar: investitsion kreditlash, iqtisodiy transformatsiya, tijorat banklari, moliyalashtirish mexanizmi, investitsion 
loyihalar, investitsiya muhiti, kredit portfeli.

Abstract. This study analyzes the role, significance, and mechanisms of investment lending in the process of economic 
transformation. It examines the functions of commercial banks in financing investment activities, the impact of investment 
loan volumes on economic growth, mechanisms for their efficient allocation, and structural changes observed in the credit 
market as a result of ongoing economic reforms. Furthermore, scientifically grounded proposals and recommendations are 
developed to modernize the national banking system, improve the investment climate, and increase capital investments.

Keywords: investment lending, economic transformation, commercial banks, financing mechanism, investment projects, 
investment climate, credit portfolio.

Аннотация. В данной научной работе проанализированы роль, значение и механизмы инвестиционного 
кредитования в условиях трансформации экономики. Рассмотрены функции коммерческих банков в 
финансировании инвестиционной деятельности, влияние объёмов инвестиционных кредитов на экономический 
рост, механизмы их эффективного распределения, а также структурные изменения на кредитном рынке, 
происходящие в результате проводимых экономических реформ. Кроме того, разработаны научно обоснованные 
предложения и рекомендации по модернизации национальной банковской системы, улучшению инвестиционного 
климата и увеличению объёмов капитальных вложений.

Ключевые слова: инвестиционное кредитование, экономическая трансформация, коммерческие банки, механизм 
финансирования, инвестиционные проекты, инвестиционный климат, кредитный портфель.

K I R I S H
Mamlakat iqtisodiyotida amalga oshirilayotgan institutsional islohotlar, bozor mexanizmlarining bosqichma-

bosqich joriy etilishi hamda iqtisodiyotni modernizatsiya qilish jarayonlari investitsion faoliyatning yanada 
faollashuvini taqozo etmoqda. Bugungi kunda iqtisodiyotning transformatsiyalashuvi sharoitida investitsion 
kreditlash mexanizmlarini takomillashtirish, tijorat banklarining investitsiyalarni moliyalashtirishdagi ishtirokini 
kuchaytirish hamda real sektor rivojini qo‘llab-quvvatlash alohida ahamiyat kasb etadi.

Investitsion kreditlar iqtisodiy o‘sishning asosiy drayverlaridan biri bo‘lib, ishlab chiqarishni kengaytirish, 
yangi texnologiyalarni joriy etish, infratuzilmani rivojlantirish va yangi ish o‘rinlari yaratishda muhim o‘rin tutadi. 
Shu bois investitsion kreditlash tizimini chuqur o‘rganish va amaldagi mexanizmlar samaradorligini oshirish 
bugungi ilmiy-amaliy izlanishlarning dolzarb yo‘nalishlaridan biri hisoblanadi.

O‘zbekiston Respublikasida so‘nggi yillarda bank tizimini transformatsiya qilish, kredit resurslari bozorini 
liberallashtirish, xususiy sektor ulushini oshirish hamda xorijiy investitsiyalarni jalb etish bo‘yicha qator tizimli 
chora-tadbirlar amalga oshirildi. Bu jarayon investitsion kreditlash ko‘rsatkichlarining barqaror o‘sishiga va 
iqtisodiyotning yangi tarmoqlariga kapital oqimining yo‘naltirilishiga zamin yaratdi.

Shu nuqtayi nazardan, iqtisodiyotning transformatsiyalashuvi jarayonida investitsion kreditlash 
samaradorligini oshirish, mavjud muammolarni aniqlash hamda ilmiy asoslangan takliflar ishlab chiqish mazkur 
tadqiqotning asosiy maqsadini tashkil etadi.

M A V Z U G A  O I D  A D A B I Y O T  S H A R H I
Frederic S. Mishkinning 2020-yilgi yangilangan nashrida iqtisodiyotning transformatsiyalashuvi sharoitida 

investitsion kreditlarning moliyaviy barqarorlikka ta’siri batafsil yoritilgan [1]. Unga ko‘ra, transformatsiya 
jarayonida kredit bozorining liberallashuvi investitsiyalar hajmining oshishiga olib keladi, biroq kredit risklarining 
ortishi ehtimoli ham yuqori bo‘ladi.

Peter S. Rose investitsion kreditlashning transformatsion iqtisodiyot sharoitida banklar uchun strategik 
ustuvor yo‘nalish ekanligini qayd etadi [2]. Uning fikricha, iqtisodiyot modernizatsiyasi davrida investitsion 
loyihalarni moliyalashtirish bankning umumiy aktivlar portfeli sifatini oshirishga xizmat qiladi.

Jeffrey D. Sachsning 2021-yildagi ishida davlatning iqtisodiy transformatsiyasi jarayonida investitsion 
kreditlarning roliga alohida urg‘u berilgan [3]. U investitsiyalar oqimini oshirish uchun bank tizimini isloh qilish 
muhim ahamiyatga ega ekanligini ta’kidlaydi.

Dani Rodrikning 2020-yildagi ishlanmalarida iqtisodiyot transformatsiyasi jarayonida moliya institutlarining, 
ayniqsa investitsion kreditlarning, “strukturaviy o‘zgarishlarni tezlashtiruvchi omil” sifatidagi roli yoritilgan 
[4]. Uning fikricha, transformatsiyalashayotgan iqtisodiyotlarda investitsion kreditlar real sektorning yuqori 
qo‘shimcha qiymat yaratuvchi tarmoqlariga yo‘naltirilishi lozim.

Ross Levine 2021-yilda moliya tizimi va investitsion kreditlashning innovatsion rivojlanishdagi rolini 
o‘rgangan [5]. Uning ta’kidlashicha, iqtisodiy transformatsiya sharoitida uzoq muddatli investitsion kreditlar 
innovatsion faoliyatning asosiy moliyaviy manbalaridan biriga aylanadi.

T A H L I L  V A  N A T I J A L A R
Mamlakat iqtisodiyotida so‘nggi yillarda amalga oshirilayotgan keng ko‘lamli transformatsion islohotlar 

investitsion kreditlash bozorining sezilarli darajada o‘zgarishiga olib keldi. Xususan, bank tizimining 
modernizatsiya qilinishi, kredit resurslari bozorining liberallashuvi hamda xalqaro moliyaviy institutlar bilan 
hamkorlikning kengayishi investitsion kreditlar hajmining ortishiga xizmat qilmoqda. Analitik ma’lumotlar 
shuni ko‘rsatadiki, tijorat banklarining umumiy kredit portfelida investitsion kreditlar ulushi yildan-yilga oshib 
bormoqda, bu esa real sektorni qo‘llab-quvvatlashning muhim omili hisoblanadi.

Transformatsiya jarayonining iqtisodiyotga ta’sirini baholash natijalari shuni ko‘rsatadiki, investitsion 
kreditlar yangi ishlab chiqarish quvvatlarini ishga tushirish, texnologik modernizatsiyani amalga oshirish hamda 
infratuzilmani rivojlantirishda asosiy moliyaviy manba sifatida shakllanmoqda. Ayni paytda banklar tomonidan 
kredit ajratish jarayonlarining raqamlashtirilgan mexanizmlar asosida tashkil etilishi monitoring samaradorligini 
oshirdi hamda kredit risklarini kamaytirishga imkon yaratdi.

Shu bilan birga, o‘tkazilgan tahlillar investitsion kreditlash tizimida ayrim tizimli muammolarning mavjudligini 
ham ko‘rsatadi. Jumladan, ayrim tarmoqlarda kreditlardan foydalanish samaradorligining pastligi, investitsion 
loyihalarni baholash mezonlarining yetarlicha takomillashmaganligi hamda xorijiy investitsiyalarni jalb etish 
jarayonida ma’muriy tartib-taomillarning murakkabligi shular jumlasidandir. Ushbu omillar iqtisodiyotning 
transformatsiyalashuvi sharoitida investitsion kreditlash mexanizmlarini yanada takomillashtirish zarurligini 
ko‘rsatadi.

Quyidagi 1-rasm ma’lumotlari Asakabank AJning 2020-2025-yillar oralig‘idagi moliyaviy faoliyati barqaror 
rivojlanish bosqichida bo‘lganini ko‘rsatadi. Grafikda aks etgan to‘rtta asosiy ko‘rsatkich – sof foyda, depozitlar, 
investitsiyalar va kapital bo‘yicha qisqa muddatli tebranishlar kuzatilgan bo‘lsa-da, umumiy tendensiya o‘sish 
yo‘nalishida ekanligi aniqlanadi.

Avvalo, bankning sof foyda dinamikasiga e’tibor qaratadigan bo‘lsak, 2020-yilda mazkur ko‘rsatkich 0,597 
mlrd so‘mni tashkil etgan. 2021-yildan boshlab sof foyda sezilarli darajada oshib, 1 295,3 mlrd so‘mga, 2022-
yilda 1  498,8 mlrd so‘mga, 2023-yilda esa 2  313,7 mlrd so‘mga yetgan. Bu natijalar bankning operatsion 
samaradorligi oshganini, kredit portfelidagi risklarni boshqarish mexanizmlari takomillashganini hamda 
daromad manbalari diversifikatsiya qilinganini ko‘rsatadi. 2024-yilda sof foydaning 1 400,4 mlrd so‘mgacha 
pasayishi qisqa muddatli tebranish sifatida baholanishi mumkin, biroq 2025-yilda ko‘rsatkich 2  278,9 mlrd 
so‘mga yetib, bankning barqaror daromad olish salohiyati saqlanib qolganini namoyon etadi.

1-rasm. Asakabank AJning ko’rsatkichlari dinamikasi (mlrd so‘mda) [6]

Bankning depozitlar hajmi ham izchil o‘sish tendensiyasini namoyon etdi. 2020-yilda 6  127,8 mlrd 
so‘mni tashkil etgan depozitlar 2021-2024-yillar davomida bosqichma-bosqich oshib, 2025-yilda 8 015,7 mlrd 
so‘mga yetgan. Depozitlarning bunday barqaror o‘sishi bank xizmatlaridan foydalanayotgan mijozlar sonining 
ko‘payganini, bankka bo‘lgan ishonchning mustahkamlanayotganini hamda jamg‘arish madaniyatining 
kengayganini aks ettiradi. Shuningdek, bankning raqamli xizmatlari ko‘lamining kengayishi va mijozlar uchun 
qulay imkoniyatlarning yaratilishi depozit bazasining mustahkamlanishiga ijobiy ta’sir ko‘rsatgan.

Bankning investitsiya faoliyati ham tahlil davrida sezilarli o‘zgarishlarni boshdan kechirdi. 2020-yilda 
investitsiyalar hajmi 597,7 mlrd so‘mni tashkil etgan bo‘lsa, 2021-yilda 1 295,3 mlrd so‘mga, 2022-yilda 1 498,8 
mlrd so‘mga, 2023-yilda esa 2  313,7 mlrd so‘mga yetib, eng yuqori natija qayd etilgan. Bu bankning real 
sektor, infratuzilma hamda ishlab chiqarish loyihalarini moliyalashtirishda faol ishtirok etganini ko‘rsatadi. 2024-
yilda investitsiyalar hajmi 1 400,4 mlrd so‘mgacha qisqargan bo‘lsa-da, 2025-yilda 2 278,9 mlrd so‘mgacha 
oshib, investitsion strategiyaning barqaror davom etayotganini tasdiqlaydi. Bu holat investitsion kreditlashning 
iqtisodiy o‘sish jarayonidagi muhim o‘rnini yana bir bor namoyon etadi.

Bank kapitali ko‘rsatkichi ham barqaror o‘sishni aks ettirgan. 2020-yilda 6 127,8 mlrd so‘mni tashkil etgan 
kapital 2021-2024-yillar davomida izchil oshib, 2025-yilda 8  015,7 mlrd so‘mga yetgan. Kapitalning yildan-
yilga ortib borishi bankning moliyaviy barqarorligini mustahkamlaganini, likvidlik darajasining yetarli darajada 
saqlanayotganini hamda risklarni qoplash imkoniyatlari kengayganini ko‘rsatadi. Kapital bazasining kengayishi 
investitsion loyihalarni moliyalashtirish salohiyatining oshishiga ham xizmat qiladi.

Umuman olganda, Asakabank AJning 2020-2025-yillardagi moliyaviy ko‘rsatkichlari bankning samarali 
boshqaruv tizimiga ega ekanini, iqtisodiy islohotlarga mos ravishda strategik yo‘nalishlarini shakllantira 
olganini hamda barqaror rivojlanish trayektoriyasini namoyon etayotganini ko‘rsatadi. Depozitlar va kapitalning 
o‘sishi bankning moliyaviy barqarorligini mustahkamlagan bo‘lsa, investitsiyalar hajmining kengayishi real 
sektordagi faol ishtirokni tasdiqlaydi. Sof foydadagi dinamik o‘zgarishlar esa bankning bozor sharoitlariga 
moslashuvchanligini va daromad olish salohiyatining yuqoriligini ifodalaydi.

2-rasm. Turonbankning uzoq va qisqa muddatli kreditlari dinamikasi (foizda) [7]

Taqdim etilgan ma’lumotlar Turonbankning 2021-2025-yillar oralig‘ida kredit portfeli tarkibida uzoq 
muddatli kreditlar mutlaq ustun mavqega ega ekanini ko‘rsatadi. Mazkur davr mobaynida kreditlashning tarkibiy 
tuzilmasi bankning iqtisodiy strategiyasi hamda real sektorni qo‘llab-quvvatlash bo‘yicha ustuvor yo‘nalishlarini 
aks ettiradi.

2021-yildan boshlab bank kredit portfelida uzoq muddatli kreditlar ulushi sezilarli darajada yuqori bo‘lib, 
86,3 mlrd so‘mni tashkil etgan, qisqa muddatli kreditlar esa 13,7 mlrd so‘m miqdorida qayd etilgan. Bu 
ko‘rsatkichlar bankning infratuzilma, ishlab chiqarish va investitsion loyihalarni moliyalashtirishga ustuvorlik 
berganini anglatadi.

2022-yilda uzoq muddatli kreditlar hajmi 90,1 mlrd so‘mgacha oshgan, qisqa muddatli kreditlar esa 8,9 mlrd 
so‘mgacha kamaygan. Qisqa muddatli kreditlarning qisqarishi bank kredit siyosatining investitsion loyihalarga 
yo‘naltirilgani hamda aylanma mablag‘ kreditlariga bo‘lgan talabning nisbatan pasaygani bilan izohlanishi 
mumkin.

2023-yilda uzoq muddatli kreditlar 91,9 mlrd so‘mga yetgan, qisqa muddatli kreditlar esa 8,1 mlrd so‘mni 
tashkil etgan. Kredit portfelidagi mazkur tarkibiy o‘zgarish bankning investitsion faoliyatni kengaytirayotganini 
ko‘rsatadi. Ayniqsa, real sektor rivoji uchun muhim bo‘lgan uzoq muddatli moliyalashtirish ustuvorligi yaqqol 
namoyon bo‘ladi.

2024-yilda uzoq muddatli kreditlar hajmi 95,7 mlrd so‘mga yetib, tahlil davridagi eng yuqori ko‘rsatkichlardan 
birini qayd etgan. Qisqa muddatli kreditlar esa 4,3 mlrd so‘mgacha qisqargan. Bu qisqarish bank strategiyasida 
uzoq muddatli investitsiya loyihalarini qo‘llab-quvvatlashga yo‘naltirilgan barqaror tendensiyani ifodalaydi.

2025-yilda uzoq muddatli kreditlar hajmi biroz kamayib, 94,8 mlrd so‘mni tashkil etgan bo‘lsa-da, barqaror 
yuqori darajada saqlanib qolgan. Qisqa muddatli kreditlar esa 5,2 mlrd so‘mni tashkil etib, oldingi yilga nisbatan 
ma’lum o‘sish qayd etilgan. Bu aylanma mablag‘ kreditlariga talabning qisman tiklanganini anglatishi mumkin.

Umuman olganda, 2021-2025-yillar davomida bank kredit portfelining asosiy qismi uzoq muddatli 
kreditlardan iborat bo‘lib, ularning ulushi kreditlash siyosatining ustuvor yo‘nalishini belgilab bergan. Qisqa 
muddatli kreditlar esa nisbatan cheklangan ulushga ega bo‘lib qolgan.

Mazkur holat bankning uzoq muddatli investitsion loyihalar, sanoat va infratuzilma rivojini qo‘llab-
quvvatlashga qaratilgan strategik yondashuvini, shuningdek, iqtisodiyot modernizatsiyasi jarayonidagi faol 
ishtirokini namoyon etadi. Kredit portfelining tarkibiy dinamikasi bankning iqtisodiyotni uzoq muddatli moliyaviy 
qo‘llab-quvvatlashga yo‘naltirilgan strategiyasini tasdiqlaydi.

X U L O S A  V A  T A K L I F L A R
Olib borilgan tadqiqotlar va tahlillar shuni ko‘rsatadiki, O‘zbekiston iqtisodiyotida amalga oshirilayotgan 

keng ko‘lamli islohotlar, moliya-bank tizimining modernizatsiya qilinishi hamda investitsion muhitning 
yaxshilanishi investitsion kreditlash jarayonining faollashishiga xizmat qilmoqda. Banklarning kredit portfeli 
tarkibi, investitsion loyihalarni moliyalashtirish hajmi va kredit siyosatidagi o‘zgarishlar ularning iqtisodiyot 
transformatsiyasi jarayonidagi o‘rnini yalpi iqtisodiy o‘sish kontekstida baholash imkonini beradi.

Asakabank AJning 2020-2025-yillardagi asosiy moliyaviy ko‘rsatkichlari tahlili shuni ko‘rsatadiki, bankning 
sof foydasi, depozit bazasi, investitsion faoliyati hamda kapitali barqaror o‘sish sur’atlarini namoyon etgan. 2023 
va 2025-yillarda sof foydaning sezilarli darajada oshishi operatsion samaradorlikning yaxshilanganini, kredit 
portfelidagi risklarni boshqarish mexanizmlarining takomillashganini va daromad manbalari diversifikatsiya 
qilinganini anglatadi. Depozit bazasining kengayishi mijozlar ishonchining ortishi, xizmat ko‘rsatish sifati va 
raqamli bank mahsulotlarining rivojlanishi bilan izohlanadi. Investitsiyalar hajmidagi o‘sish bankning real 
sektorni moliyalashtirishga ustuvor ahamiyat qaratayotganini ko‘rsatadi. Kapitalning izchil ortib borishi esa 
moliyaviy barqarorlikni mustahkamlab, uzoq muddatli moliyalashtirish imkoniyatlarini kengaytirgan.

Turonbankning 2021-2025-yillardagi kredit portfeli tahlili bank kreditlashning asosiy qismini uzoq 
muddatli kreditlarga yo‘naltirayotganini tasdiqlaydi. Uzoq muddatli kreditlar ulushining yildan-yilga ortib borishi 
iqtisodiyotning strategik tarmoqlarini qo‘llab-quvvatlashga qaratilgan faoliyatni aks ettiradi. Bu holat investitsion 
loyihalar ulushining oshayotganini hamda bankning iqtisodiy transformatsiya jarayonida barqaror moliyaviy 
hamkor sifatida faol ishtirok etayotganini ko‘rsatadi. Qisqa muddatli kreditlar ulushining kamayishi resurslarning 
uzoq muddatli va yuqori samarali loyihalarga yo‘naltirilayotganini anglatadi.

Umuman olganda, tahlillar mamlakat banklari transformatsion jarayonlarga moslashgan holda investitsion 
kreditlash hajmini kengaytirish, kapital bazasini mustahkamlash, real sektorni qo‘llab-quvvatlash va 
raqamlashtirilgan bank xizmatlarini rivojlantirish orqali iqtisodiyotning raqobatbardoshligini oshirishga munosib 
hissa qo‘shayotganini ko‘rsatadi. Investitsion kreditlashning kengayishi yangi ishlab chiqarish quvvatlarini ishga 
tushirish, texnologik modernizatsiyani amalga oshirish, infratuzilmani rivojlantirish hamda bandlik darajasini 
oshirishga xizmat qilmoqda.

Shu bilan birga, tadqiqot natijalari banklarning kredit portfeli tarkibini optimallashtirish, risklarni boshqarish 
tizimini takomillashtirish, investitsion loyihalarni baholash mezonlarini xalqaro standartlarga moslashtirish, 
kreditlash jarayonlarini to‘liq raqamlashtirish hamda iqtisodiy transformatsiya sharoitida moliyaviy barqarorlikni 
yanada mustahkamlash zarurligini ko‘rsatadi.

Yakuniy xulosa sifatida ta’kidlash mumkinki, investitsion kreditlash O‘zbekiston iqtisodiyotining 
transformatsiyalashuvi jarayonida hal qiluvchi ahamiyat kasb etuvchi omillardan biridir. Bank sektorining 
ushbu yo‘nalishdagi faoliyatini yanada kuchaytirish, moliyaviy bozor mexanizmlarini liberallashtirish, xorijiy 
investitsiyalarni jalb etish hamda kredit resurslaridan foydalanish samaradorligini oshirish iqtisodiy o‘sishning 
keyingi bosqichlarini belgilovchi muhim omillar hisoblanadi.

